
Md. 102. Frumvarp

til laga um breyting á lögum nr. 21, 2. nóv. 1914, um notkun bifreiða, og viðauka 
við sömu lög.

Flutningsm.: Einar Amórsson.

1. gr.
6. gr. 2. málsgr. 1. setning laga nr. 21, 2. nóv. 1914, hljóði svo:
t kaupstöðum, kauptúnum og ámóta þjettbýli má ökuhraðinn aldrei vera 

meiri en 10 kilómetrar á klukkustund.

2. gr.
Aftan við 6. gr. komi tvær nýjar málsgr., svo hljóðandi:
Hraðamælir skal vera á hverri bifreið.
Ökumanni skal ávalt skylt að stöðva bifreið þegar i stað, ef lögreglumað- 

ur gefur honum merki til þess.

3. gr.
Framan við 9. gr. komi ný grein, svo látandi:
Bifreiðarstjóri skal hafa einkennishúfu á höfði, og skal framan á henni 

standa skrásetningarmerki bifreiðar.



4. gr.
Eftir 9. gr. komi ný grein, er verði 10. gr., svo látandi:
t bifreið hverri, er flytur fólk fyrir endurgjald, skal vera leiðarmælir, fest- 

ur svo, að farþegar megi á hann lesa, og skal stjórnarráðið setja gjaldskrá handa 
bifreiðum fyrir mannflutninga.

t hverri bifreið skal vera til sýnis öll gildandi ákvæði laga og reglugerða 
um bifreiðar, svo og gjaldskrá.

5. gr.
1. gr. laga þessara öðlast þegar gildi, og 31. des. 1917 skal öðrum á- 

kvæðum laganna fullnægt.
Þá er lög þessi hafa öðlast staðfestingu konungs, skal fella texta 1.—4. 

gr. inn í 1. nr. 21, 2. nóv. 1914, og getur konungur þá geflð þau lög út, þannig 
breytt, sem lög um notkun bifreiða.

Á s t æ ð u r:

Um l. gr.
Þótt ákveðið sje í 6. gr. laga nr. 21, 2. nóv. 1914, að bifreiðar megi eigi 

aka hraðar en 15 kílómetra ferð á klukkustund, þá er hvorttveggja, að þessu er 
alls eigi hlýtt, og það, að sá hraði er alt of mikill, og iafnvel furða, að eigi hafa enn 
fleiri slys af hlotist skeytingarleysi ökumanna í þeirri grein. Auk þess þyrla bif- 
reiðar upp ryki, þegar þurrar eru götur, og sletta saur, þegar þær eru blautar, 
svo að stórhætta gerist af og óþrifnaður. En þvi hraðar sem bifreið er ekið, þvi 
meiri verður slysahættan og óhollustan og óhreinindin. Því er lagt til, að hrað- 
inn verði svo takmarkaður, sem hjer greinir.

*
Um 2. gr.

Eru einsæ tryggingarákvæði.

Um 3. gr.
Sömuleiðis.

Um 4. gr.
Samskonar tiðkast annarstaðar.

Um 5. gr.
Virðist eigi þurfa skýringar.


